
Пәннің мақсаты мен міндеттері:

Мақсаты:  студенттерге Алаш баспасөзі – ұлттық журналистиканың бастауы екендігінен жан-жақты мағлұмат ұсыну. 
Міндеттері: 

Пәнді оқып-үйренудің негізінде студенттер төмендегі мәселелерді қарастырады:


- қазақ баспасөзінің бағыт-бағдарына, мән-мазмұнына олардың жарық көрген уақытындағы саяси-әлеуметтік жағдайларға сәйкес баға беру;


- қазақ баспасөзі тарихындағы “ақтаңдақ” тұстарға ерекше назар аудару;
- студенттерге қазақ журналистикасы тарихының проблемалары бойынша зерттеу жұмыстарын жазуға ықпал ету.
Преквизиттері: "Қазақ журналистикасының тарихы", "Журналистикаға кіріспе".

Постреквизиттері: "Журналистік шеберлік", "Ұлттық идея және БАҚ"
Курстың қысқаша сипаттамасы:
Еліміздің тәуелсіздік алуына байланысты соңғы жиырма жылда қазақ журналистикасының өткен тарихының “ақтаңдақ” тұстары қайта қаралып, кезінде “ұлтшыл”, “байшыл”, “алашордашыл” деген нақақ жаламен жабылып қалған, “зиянды” деп саналған “Қазақ”, “Сарыарқа”, “Бірлік туы”, “Еркін қазақ”, “Жас азамат”, “Ұран”, “Абай”, “Сана”, “Шолпан”, “Ақ жол”, “Темірқазық”  сияқты газет-журналдар мен онда қызмет істеген, әр жылдары жарияланымдары жарық көрген А.Байтұрсынұлы, М.Дулатұлы, Ә.Бөкейхан, М.Шоқайұлы, Х.Досмұхамедұлы, М.Тынышбайұлы, А.Мәметұлы, Х.Ғаббасұлы, Ә.Ермекұлы, Ж.Аймауытұлы, К.Жәнібекұлы, Е.Омарұлы, М.Есболұлы, Ж.Тілеулин, М.Саматұлы, У.Омарұлы, М.Мурзин, С.Қожанұлы, Қ.Кемеңгерұлы, М.Жолдыбайұлы, С.Бөкейхан, Т.Шонанұлы, Н.Төреқұлұлы сынды қазақ халқының біртуар перзенттерінің қыруар мұра-мирасы білім беру, оқыту үдерісіне орай ғылыми айналымға түсіп, өткен қоғамдық ойымыздың тарихын саралауымызға қолайлы мүмкіндік туды. Сондай-ақ, аумалы-төкпелі заманда желбағарлық саясат ұстанған “Алаш”, “Қазақ мұңы”, “Үш жүз” сынды басылымдар арқылы қоғамдық пікір туғызуға құралданған уақыт мінезінің құйтұрқылығын танимыз. Осы ретте патшалық Ресей мен кеңес одағына кіріптар кезеңдегі қазақ қоғамдық пікіріне бақылау орнатқан бұрын-соңды айтуға тиым салынып келген мемлекеттік цензура мәселесіне қол жетімді материалдар негізінде студенттерге дерек беру. Кеңестік цензураның ақиқатты бұрмалау мен білім өресі биік, арлы алаш азаматтарын нақақтан айыптау мен қудалаудың құралына айналдырғанын нақты тарихи құжаттар арқылы сөйлету.   

Пәннің мақсаттары мен міндеттері:

· цензуралық бақылауға түсінік беру және қазақ қоғамдық ой-пікірінің дамуына тигізген әсері мен ықпалына тоқталу;

· қазақ мерзімді баспасөзінің бағыт-бағдарына, мән-мазмұнына, көркемдік-идеялық деңгейіне қоғамдық ойдың айнасы, уақыт барометрі, жаңалық жаршысы ретіндегі сол дәуірдің саяси-әлеуметтік ахуалының қалыптасуына сәйкес баға беру;

· қазақ баспасөзі тарихындағы “ақтаңдақ” тұстарға ерекше назар аудару;

· студенттерге қазақ журналистикасы тарихының проблемалары бойынша зерттеу жұмыстарын жазуға ықпал ету. Ең алдымен оның ұлттық тарихымыздың даму кезеңдерін зерттеудегі деректік маңызын ескертіп өтер едік. Себебі, ұлттық журналистиканың өткен дәуірлердегі жинақтаған мол тәжірибесін, шығармашылық ізденістері мен шеберлік жетістіктерін болашақ кәсіби маман, бүгінгі шәкірт бойына тұтас дарыта білу – “Қазақ журналистикасы тарихының” ең басты міндеті болып саналады.


3.ПӘННІҢ ТАҚЫРЫПТЫҚ ЖОСПАРЫ
	№
	Тақырыптың аты

	1 Модуль 

“Қазақ” газеті  – ХХ ғасыр басындағы қазақ өмірінің  айнасы 

	1
	“Қазақ” газеті  – ХХ ғасыр басындағы қазақ өмірінің  айнасы                                               

	2
	Алаштың көсемдері


      

	3
	Серкесөздің семсері – Әлихан Бөкейхан

	4
	Көсемсөздің көсемі – Ахмет Байтұрсынұлы

	5
	Мір оғындай Міржақып Дулатұлы

	

	

	6
	Қазақтың жалпыұлттық бағыттағы демократиялық басылымы (1917-1918 жылдар). “Сарыарқа” газеті.

	2 Модуль 

“Бірлік туы” газеті

	7
	“Бірлік туы” газеті

	8
	Рухы күшті Мұстафа Шоқайұлы

	9
	“Еркін қазақ” газеті.

	10
	Халқының рухани жаны мен тән саулығының шипагерi. Халел Досмұхамедұлы 

	11
	Қазақ инженері – Мұхамеджан Тынышбайұлы


	
	

	12

	“Ақ жол” газеті

	
	

	
	

	
	

	13
	“Сана” журналы

	
	

	
	

	
	


4.ПӘННІҢ ҚЫСҚАША МАЗМҰНЫ

Бұл пәннің шәкірттерді журналистік мамандыққа баулуда, әсіресе, баспасөз тарихының қалыптасуы мен дамуы, жанрлық жіктелу сипаты мен стильдік белгісінің айқындалуы, сыртқы пішіні мен ішкі мазмұны, тақырып алуандығы мен сюжет байлығы, тілдік және терминологиялық ерекшелігі, танымдық-тағылымдық мән-маңызы, сондай-ақ, баспасөз пәрменділігінің бірте-бірте күшеюі мен өрісі кеңеюі, билік басындағы әкімшілік басқару органдарына қалың бұқараның саяси-әлеуметтік, мәдени-рухани мүддесін орындату қаупінің төнуіне байланысты өкімет тарапынан қоғамдық ой-пікірді ұдайы назарда ұстауды көздеп, бақылау қоюы, міне, осыған орай өз идеясын оқырман зердесіне қайткенде де жеткізуді мұрат еткен шығармашылық ізденіс пен журналистік шеберліктің нәтижесінде цензураның сүзгісінен өтудің түрлі әдіс-тәсілдерін игеру тәжірибелерінен мол мағлұмат алары кәміл. Цензуралық бақылау – ақпарат кеңістігіндегі мемлекет мүддесінің қауіпсіздік шараларын қамтамасыз етумен қатар, империяның [патшалық Ресей мен кеңестік социалистік одақтың] ұстанған саяси-идеологиялық бағыт-бағдарына сыни көзқарастарға қатаң тиым салды. Сондықтан цензуралық бақылаудан сүрінбей өту – қазақ көсемсөзшілерінің шеберлігін шыңдаған үлкен шығармашылық сынақ болды. Әлемдік ақыл-ой мен журналистика ілімін ілгері дамытуға орасан зор ықпал етіп, өлшеусіз үлес қосқан, мың жылда бір туатын алаштың тұлғалы азаматтары туралы, қазақ публицистикасының мектебі хақында шәкірттер қызықты деректермен танысады.

1 МОДУЛЬ 

“Қазақ” газеті  – ХХ ғасыр басындағы қазақ өмірінің  айнасы
№1 тақырып
“Қазақ” газеті  – ХХ ғасыр басындағы қазақ өмірінің  айнасы. А.Байтұрсынұлы мен М.Дулатұлының редакторлық, журналистік қызметтері. Газеттің авторлары. Газет көтерген мәселелер. Оның идеялык, саяси бағыты. Қазақ халқының ХХ ғасыр басындағы күллі қоғамдық-әлеуметтік, шаруашылық-экономикалық, мәдени-рухани өмірінің айнасы. 
№2 тақырып 

Алаштың көсемдері

Толқыннан толқын туады,

Толқынды толқын қуады,

Толқын мен толқын жарысад... 

Мағжан ЖҰМАБАЙҰЛЫ

Кеңестану ғылымы мақсатты түрде санамызға әбден ұялатқан әдiстемелiк жүйелеу бойынша “алыптар тобы“ әдетте Сәкен, Бейiмбет, Iлияс – үш бәйтеректен басталып, Мұхтар, Сәбит, Ғабит, Ғабиден ... болып жалғаса беретiнiн екiнiң бiрi ұмыта қойған жоқ. Бiр ғажабы, олардың есiмдерiн атағанда не жазғанда тиiстi реттiк орын тәртiбiн шатастырмай мұқият сақтауды дағдыға айналдырғаны, қағида тұтқаны әлi жадымызда. Ал көшпелi өмiр салтының қаймағы бұзылмаған ортада жарық дүниеге келiп, туған халқының ғылым мен өнерге ұмтылуына, бiлiм жолымен ағаруына шам-шырақ болған даналар – Шоқан, Ыбырай, Абайдан  соң iле-шала тарих сахнасына шыққан тегеурiнi мықты, рухы өжет көсем жандар – Әлихан Бөкейхан, Ахмет Байтұрсынұлы, Мiржақып Дулатұлы, Жаһаншаһ пен Халел Досмұхамедұлы, Мұхамеджан Тынышбайұлы, Мұстафа Шоқайлар едi. “Маң даланың төсiне шаншылған қадау-қадау алтын дiңгектей айнала маңайына күннiң көзiндей шапағы мен шуағын шашып, нұрға бөлеген арыстардың қай-қайсысы да “бiлектi бiрдi жығады, бiлiмдi мыңды жығады” деген даналық қағиданы жадында ұстап, азаттық пен тәуелсiздiктiң қасиеттi туын жоғары көтеру үшiн ұлы Абайдай “мыңмен жалғыз алысқан” және мыңмен жалғыз алысуға ел мен жұртының ой-санасын тәрбиелеген дархан жүректiң, биiк парасаттың иелерi едi. Бұл тұтынған жолында олардың көзқарастары бiр арнаға тоғысқанмен Әлихан бастаған топ қазақ пен қырғыздың басын қосу арқылы күллi төрүк қандастарын соңынан ертiп ата жауына қарсы ғаламат күшке айналуды түпкi мұрат-аңсары санаса, Мұстафа жеке-дара иісi мұсылман атаулының ынтымағын жарастыруға құлшына иек артты. Қазақ көгiнде жарқырап көрiнген осы жетi жұлдыздың ұлықтығы мен кiшiктiгi өздерiнен кейiнгi жамырай өрген дарынды толқынның дүр етiп, жаңбырдан соңғы көк шалғындай қаулап өсуiне игi әсерiн тигiздi. Халқымыздың ұзын-ырға ғұмыр тарихында саясат жүзiнде, әлеумет iсiнде, мәдениет майданында сiңiрген еңбектерi жағынан олар iлкiде өткен дарабоздарды сан мәрте орап алатын жаратылысы бөлек, айырықша құбылыс болуларымен әдiл бағалануы хақ. Өмiрдiң күнгейiнен көлеңкесiн, тәттiсiнен ащысын, жеңiлiнен ауырын көп көрсе де мойымаған тегеурiндi жандардың адами болмыс-бiтiмi кейiнгi буын-буын ұрпаққа ғибрат, үлгi-өнеге”. 
Әлекең бастаған алаш зиялыларының отаршылдық тауқыметiн тартқан ел-жұртының азаттығы мен тәуелсiздiгi үшiн саяси-рухани күресi – азаматтық тарихымызда жаңа дәуiр туғызды. Олардың бұл қасиеттi iс-әрекеттерi бұрын-соңды болмаған өркениеттiң сапалы сатысына көтерiлген күрес әдiс-тәсiлдерiне тұспа-тұс келдi. Тектоникалық жер асты дүмпулерiнен болатын табиғи зiлзала апатындай күллi қоршаған ортаны шарпып өтетiн “соқыр, мылқау” нәубеттiң мейiрiмсiз дүлей күшiндей қоғамдық құрылысты, мемлекеттiк басқару, билiк жүйесiн қиратып, төңкерiске ұшырататын саяси-экономикалық, әлеуметтiк-рухани дағдарысқа бейтарап қалмай, ұлтының бақытты болашағы жолында белiн бекем буатын бiрегей күрескер тұлғаларды қатыгез де сараң, дархан да жомарт тарихи уақыт құрсағы жаратады. Тәңiрдiң бейiлi ерекше ауып мырза жаратқан әлгi ақылмандарымыздың қай-қайсысы да жұмыр басты пенде атаулыға үлгi-өнеге тұтуға әбден тұрарлық кiсiлiктiң эталоны десе болғандай. Ұлтының ар-ұжданына айналған жетi көсемнiң көздеген мұрат-аңсары – адамзаттық ортақ игiлiкке туған халқының бойындағы бар табиғи ерекшелiгiмен үлесiн қосып, әлемдiк өркениеттiң алдыңғы сапында жүруiне ақтық демi таусылғанша қызмет еттi. 



Әлекеңдер ұлт азаттық күрес майданына араласқан шақта қазақтың дәстүрлi мемлекеттiгiнiң жұрнағы да қалмаған едi. Сондықтан мүбәдә, саяси тiзгiн қолға тие қалғандай болса, мемлекеттiк құрылым мен билiк жүйесiнiң тетiгiн дереу iске қосуға дайындық саналы түрде шұғыл жүрдi. Ой-пiкiрiмiз дәлелдi болу үшiн бiр ғана мысалға жүгiнелiк. 1917 жылы желтоқсан айының 5-i мен 13-i аралығында бұрынғы астанамыз Орынбор қаласында өткен Жалпы қазақ-қырғыз құрылтайының қаулысы бойынша Алаш автономиясы жарияланды. “Алаш афтономиясына кiретiн облыстар: Семей, Ақмола, Торғай, Орал, Сырдария, Ферғана, Жетiсу, Бөкейордасы, Закаспи облысының Маңғышлақ үйезi, Самарқанд облысының Жизақ үйезi, Әмудария отделi, Алтай гүбернасына қараған Биiскi, Барнауыл, Земиногор үйезiндегi қазақтар”[Ол кездегi әкiмшiлiк-аумақтық бөлiнiс бойынша облыстардың саны мен сапалық жағынан өзгешелiгi мен ерекшелiгi барлығын ескерте кетемiз – А.Мек.]. Мiне, осы Алашорданың ресми жолдаған нотасынан соң Кеңес өкiметiнiң көсемдерi В.И.Ленин мен И.В.Сталин Әлихан Бөкейхан мен Халел Ғаббасұлының атына жiберген жеделхатта былай деп мәлiмдеуге мәжбүр болған едi: “Һәр халықтың өз билiгiн өзiне беремiз деп шашқан закон жарлығымыз әлi со қалпында – айтқанымыз айтқан. Сiздердiң өкiлдерiңiз (Жаһаншаһ пен Халел Досмұхамедұлы – А. Мек.) бiзге әкелiп тапсырған Жалпы қазақ сиезiнiң қаулысын түгелiмен қабыл аламыз...”
. Дөңгеленген жұмыр дүниенің Қазақ Елiн саяси дербес субъектi ретiнде танып бiлуiне, кейiн тар жол, тайғақ кешкен қыл көпiрден де өзiне тиесiлi үлесi мен ұпайын жiбермей, Кеңестiк федерация құрамындағы жеке автономия немесе республика дәрежесiнде мойындалуы – сол арыстарымыздың күш-жiгерiмен жүзеге асқаны ақиқат. Сол алаш көсемдерiнің өркениет жолымен көзге шұқып, белгiлеп берген ата-бабамыздан қалған қасиеттi мұра – жерiмiздiң шекарасынан кейiнгi ел бастаған қайраткерлерiмiз қаншасынан айырылып қалды, ол өз алдына болашақ ұрпақтың тергеп, төрелiгiн айтатын бөлек әңгiменiң желiсi?!. Демек, Кеңес дәуiрiндегi халқымыздың жетiстiгiнiң өзi Әлихан бастаған ұлт зиялыларының саяси қырағылығының арқасы, солардың әруағының дүмпуiмен болғанын ашық айтатын кез жеттi. 

ХХ ғасырдың басындағы қазақ халқының таным-түсiнiгi мен психологиялық жан дүниесiне ұзақ мерзiм бойы империяға деген кiрiптарлықтан өз бетiмен ой ойлап, әрекет етуге дәрменсiз, өзгенiң айтқанымен жүрiп, айдағанына көнетiн “жетекшiл“, құлдық сана дерт боп жабысқан-ды. Бұл туралы “Қазақ” газетiнде жарияланған  “Ел еркi өзiнде” атты мақалада:

“... Хәкiмдердiң айдауынан, хәкiмдердiң түрткiсiнен басқа түк көрмеген бiздiң қазақ не берсе, хәкiм бередi, не iстесе хәкiм iстейдi, – деп мұрнын тескен тайлақтай жетекшiл болып қалған.

-  Әлi де болса өз беттерiмен жұрт болып iс қыла алмайды. Әлi де болса әркiмнiң жетелеуiне қараса, онда бостаншылықтың игiлiгiн дұрыс көре алмайды...”, – деп “дайын асқа тiк қасық болудың” түбi – өз алдына жеке-дара ел болып жарытпай, қарақан басына қарай алмай тоз-тозы шығып, шерменде күйге түсiрерiнен сақтандырды. Жетi көсемнiң тарихи еңбегiнiң айырықша бағалануға тиiс тұсы да әуелi ыңыршағы шыққан қараңғы халықты – рухани ағартуы, сосын “жетекшiл” әлеуметтiк тобырдың сана-сезiмiн оятып, саяси белсендi күшке, жетекшi, гегемондық дәрежеге көтеруi едi. Халық аузында “Бiр топ арыстанды ит басқарса, бәрi ит болып кетедi; бiр топ иттi арыстан басқарса, бәрi арыстан болып кетедi” деген ұлағатты нақыл сөз бар. Әлекең бастаған арыстарымыздың қайраткерлiгiмен Ресей патшалығының Қазақ Елiне жүргiзген озбырлық отарлау саясатынан  рухани есiн жиып, бiрден сергiп кете қоймаса да, ұлттық ұстанған идеялық тәлiм-тәрбиесiн iлген шәкiрт буынның шеттерiнен арыстанның жалын ұстаған iрi тұлғаларға айналғанына тарих куә. Сондықтан олардың мысы басқаны соншалық, большевиктер өлердей қорықты. Большевизмнiң жалпы қазақ үшiн фашизмнен айырмасы шамалы болды. Кеңестiк таптық көзқарастың шектен шыққан қаскүнемдiгi сонда, ол жетi көсемнiң идеясы сiңе бастаған зиялы жастарды аға буынның өкiлдерiне қарсы айдап салып, терiс насихат жүргiздi. Сөйтiп, ұлт зиялыларын iштей iрiтiп, береке-бiрлiгiн қашыруды  мақсат тұтты. Бұл үшiн билiк басына жас буынның өкiлдерiн әкелiп, коммунистiк партияның атынан қақпайлап сөйлетiп, саяси көздеген мүддесiн жүзеге асырды. Кеңес дәуiрiнде ұлттық сананы жебеушiлердiң өмiрде болғанының өзiн жасырып, тiптi, жау ретiнде есiмдерiн атаудан қашып, қайткенде де тарихи жадтан мүлдем өшiрiп жiберуге тырысып, коммунистердiң қолынан келгенiн iстеп бағуының астарлы себебi осында. Бұл патша өкiметiнiң империялық саясатынан қызыл империяның идеологиясының қанатының астындағы халықтарға қаншалықты рақымсыз, тас бауыр екендiгiнiң нақты айғағы. Кеңестiк билiктiң халқымызға жасаған қылмыстарын әшкерелеген жетi көсемнiң жазба мұраларын оқығанда соқыр көзден жас шығады. Әсiресе, коммунистер партиясының “даналық басшылығымен” қазақтарға бағытталған шектен шыққан тағылық – тұтас ұлтты аштан қатыру саясатын жоспарлы жүргiздi. Әлем құлағы естiмеген саяси сорақылықты кремльдегi “жан алғыш көсемдерге” хат түрiнде де, жалпы жұрт алдында мақала жариялап та масқаралап, құныкерлердiң әдiл жазалануын талап еткен Ахмет Байтұрсынұлының, Мiржақып Дулатұлының, Мұстафа Шоқайұлының еңбегiн ұмытуға бола ма?! Бүгiнгi таңда жер басып, тiрi жүрген қазақ ұлты оларға мәңгi қарыздар. Бұл “мың өлiп, мың тiрiлген қазақтың” (Жұбан Молдағалиұлы) дәм-тұзының үзiлмей, ғайыптан тайып, қайта тiрiлуiнiң бiр айғағы едi. Заманында ен далада еркiн өсiп, жүген-құрық тимеген ұлы көшпелiлердiң екi ғасырға жуық отаршылдықтың қиямет-қайым қамытын ерiксiз мойынға iлiп, арыны басылған шақта рухын қайта қайрап, еңсесiн тiктеп, дербес өз алдына “Алашорда” автономиясын  құрған сол адуынды, ақар-шақар, асқар шыңдарды бүгiнгi таңда өкiнiштiсi,  жұқпалы аурудай батпандап уы бойға тарап, қанымызда қалып қойған тозғын сана, бақастық пен пәтуасыздығымыздың тым аласартып алғанын елемейтiн сыңай танытып жүргенiмiз қынжылтады. Қазақтың ресми мемлекеттiгiн қайта қалпына келтiрiп, барша жұртқа жар салып жариялаған 1917 жылы шер толқытқан көңiл түкпiрiндегi алаңын Мiржақып Дулатұлы ерiксiз ақтарып салған едi:
   “Қазақ деген халық едiк. Едiл, Жайық, Есiл, Нұра, Арқа, Сыр, Ертiс, Орал, Алатау, Алтай мекенiң едi.                            

‒      Осылардай ұжымаққа меңзес жерлерiң бар едi.

‒      Құс көшердей көлдерiң бар едi.

‒      Ту ұстап, тұлпар мiнген ерлерiң бар едi.

‒      Дұшпан күндерлiк күйлерiң бар едi.

‒      Ердiң құнын екi ауыз сөзбен беретiн билерiң бар едi.

‒      Ел бастайтын көсемiң бар едi.

‒      Сөз бастайтын шешенiң бар едi.

‒      Ақ киiзге көтерген хандарың бар едi.

‒      Iзгi қария шалдарың бар едi.

‒      Сауық-сайран жиының бар едi.

‒      Кедейiң жоқ, бай едiң.

‒      Төрт түлiкке сай едiң.

‒       Бақ-береке ұйымың бар едi.

‒       Сол күндерде арманың бар ма едi?
‒       Жоқ секiлдi едi.

‒       Сонан да қазақ айырылып едiң! Онан қымбат нең бар едi?

‒       Мойныңа бұғалық түстi, бұлқынбадың.                       

‒       Құрық көтерiп едi, қолға тұрдың.                           

‒   Арғымақ едiң, жабы болдың. Жүгенсiз мiндi. Қақпайлап жүрдi. Ерқашты қылды. Көне бердiң. Баяғы дәурен көзiңнен бұл-бұл ұшты. Қамықтың. Жабықтың.                         

‒    Көзiңнiң жасын Құдай иедi! Қам қылған жоқсың. Қам қылуға уақытың болған жоқ.

‒        Уақытың талас-тартысқа кеттi. Өздi-өзiңнiң таласыңа кеттi.

‒        Елдiң көркi ер едi.

‒       Бiздiң қазақтың басшылары тана-моншаққа қызығып, жер жүзiнде һеш бiр халық дәреже көрмеген болыстықты зор абырой, зор бақыт көрiп, адасты. Талас қанына сiңдi. Атадан балаға мирас болып қалды.

‒      Ер адасса, ел адасушы едi. Ерлерiмiз адасып едi, елiмiз де адасты.

Сол адасудан әлi бетi оңға бұрылған жоқ. Көздiң жасын Құдай иген уақытта да жөнге түскен жоқ...”.


Иә, ащы да болса, қара қылды қақ жарған сыни пiкiрдiң дәл бүгiнгi күнi де мән-маңызын жоғалтпағаны шындық. Қазақтың керi кеткен мiнезiн Мiржақып Дулатұлыдай күлтелемей, семсердей өткiр тiлмен тiлiп айтқан жан кемде-кем. Неткен жүрек тебiрентерлiк ұлтшылдық сана, отаншылдық сезiмi асқақ тектiлiк! Абай өз дәуiрiнде “қазақтың жауы – қазақ”, – деп зар илесе, Жақаң да “ауруын жасырған өледi” деген қағидаға сүйенiп, халқының бойындағы мiнiн бетiне басып, кем-кетiгiн түзеуге шыр-пыр болды. Сөзi мiр оғындай нысанаға дөп тидi, сүйектен өттi. Қайран Жақаң, дұшпанының нақақ қаралауы мен қудалауынан, азабы мен тозағынан құтылмай, ұлт мүддесi үшiн мерт болды! Бiрақ алған бетiнен қайтпай, ұлы мақсат жолында шейiт кеттi.


Ендi сол зиялыларымыздың есiмдерiн атағанда не жазғанда жоғарыда айтқандай қарапайым ұрпақ сабақтастығының мәдениетiн сақтамайтындығымыз өз алдына, тiптi өздерiнен кейiнгi шәкiрт буынның арасынан шыққандардың өкiлiнен соң тұруы немесе саяси, мемлекеттiк деңгейдегi қайраткерлiгiн пара-пар қатар қою күнделiктi мерзiмдi баспасөз, кiтап беттерiнде жиi ұшырасады. Мұның өзi алаш көсемдерiн тереңiрек зерттеп, қыр-сырын толық меңгерiп, саяси-рухани, тарихи орнын жан-жақты, түгел танып болмағандығымыздың айқын белгiсi. Және бұл алаштың ардақтыларын өзара салыстырып, ұлт iсiне қосқан үлесiн, ар-ұжданын таразыға салып, артық-кем деуде баз бiреулерше пайымдағандай жаңсақтық. Бұлай қисындау – он екi мүшесi сап-сау адамның қолы мен аяғын, көзi мен құлағын салыстырып, артық-кем санағандай ерсi көрiнетiн әбес қылық. Қазақта “бес саусақ бiрдей емес” деген мәтел бар. Әрине, бiрдей емес. Алайда сол бес саусақтың бiр сыңары кемтар болса, орны үңiрейiп, олқы тартып тұрары анық. Демек, жетi көсемнiң саналы ғұмырын бiр арнаға тоғыстырған идеялық көзқарастары бiрiн-бiрi толықтырып, тұтастырып тұр. Бұлардың ел-жұртына сiңiрген еңбегiн бағалауда хронологиялық тәртiптi, яки биологиялық жас мөлшерi де, саяси-рухани күрес аренасына шығу мерзiмi де ескерiлуi хақ және белгiлi ғылыми жүйеге табан тiреп, қазақы дiл (менталитет) мен әдепке (этикаға) тән субердинацияны сақтау лазым.


Осыған орай назар аударуды қажет ететiн жайт байырғы “көсем” сөзiнiң ғасыр басындағы лингвистикалық тұрғыдан мағыналық даму эволюциясы. Себебi алғашқы қазақ баспасөзi тiлiнде бұл қоғамдық-саяси терминнiң орнына арабтан енген “даһи” лексикалық тұлғасы қолданылып келдi. Бұл сияқты кiрме элементтердiң белсендi қолданысынан үстiмiздегi ғасырдың басында шығыс тiлдерiнiң әсерi мәдени-рухани өмiрiмiзде елеулi болғанын аңғартады. Ал сөздiк қорымызда бар байырғы “көсем” лексикалық тұлғасының жаңа ұғымдық сапада жұмсалып, семантикалық өрiс аясын кеңейтуi – төлтума терминологиялық талғамның дамуы мен тiл табиғатын қорғауға зерделi ғылыми көзқарастың қалыптаса бастауы едi. Сонымен қатар ең бастысы бұған дейiнгi идеологиялық ағымның салдарынан жалпы әлеуметке түсiнiксiз бөгде сөздiк ықпалдан тазартып, ана тiлiн жөн-жосықсыз шұбарлауға қарсы саналы әрекеттiң оянуы едi. Ұлттық дүниетаным, этномәдени өмiрмен бiте қайнасқан “көсем” ұғымының дифференциалды семасы көне тайпалық одақ билеушiсi, ру басы, көшпелi тұрмыс салты тудырған “отар қойды бастаған көсем”, “көсем ат” мағыналарының экспрессивтi-эмоциональдық бояу реңкi құбылып, орыс тiлiндегi қоғамдық-саяси “вождь” терминiнiң қазақша баламасын бiлдiруi – тарихи қажеттiлiктiң нәтижесi. Әлбетте, “өлең сөздiң патшасы”, адамзаттың Абайы “көсем де өткен не дүлдүл, сөз мәнiсiн бiлсеңiз” дегенде iлкiдегi “көсем” этноұғымының саяси-әлеуметтiк сыр-сипатын ажарландырып, тың мағына үстеген шығарымпаздық шеберлiгiн айтпасқа болмайды. Ұлы Абай дәстүрiн өркениеттiң жаңа деңгейiне сәйкес сындарлықпен дамытып, әдеби тiлiмiзде әбден орнығуына үлес қосқан ұлтымыздың ұлығ перзенттерi едi.


Отандық тарихнаманың зобалаң жылдары – дүбiрлi сiлкiнiстер мен iркiлiстерде, дауылдар мен жауындарда, құйындар мен жалындарда “жаным арымның садағасы” деген дара тұлғалар ғана тағдыр талқысына түсiп, бақ-талайына қарай бар ауыртпалықты нарларша жон арқасын тосып, “қыңқ!” демей көтердi. Небiр сынға шыдап, қайсарлық пен қайрат, ақыл мен парасат танытып, иiлсе де, бүгiлсе де сынбаған ұлтымыздың ұлыларына мәңгi тағзым!.. Арыстарымыздың асыл бейнесiн шыншылдықпен жан-жақты ашып беру арқылы буын-буын жас ұрпақты отаншылдық пен мәрттiкке, имандылық пен ар-ұждан тазалығына тәрбиелеймiз. Сонда ғана ұлы бабалардың әруағы желеп, рухы қолдайды. Бабалар рухы қонған елден дұшпанының құты қашады.


Түйiп айтқанда, әлгi төл тарихнамамызда тыңнан түрен салған “алыптардың алыбы”, iзашар санаткерлердiң лайықты бағаланып, өз биiгiнде есiмдерi аталмауы – ғылыми этикалық, саяси-рухани жағынан да, адамгершiлiк, кiсiлiк тұрғыдан да ақтаудың еш қисыны жоқ. Сондай-ақ, дербес мемлекеттiгiмiзбен бiрге бүгiнгi қалыптасу үстiндегi ұлттық идеологиямыздың әдiстемелiк iргетасы дұрыс қалануы абзал.


№3 тақырып

 Серкесөздің семсері – Әлихан Бөкейхан. 
№4 тақырып

Көсемсөздің көсемі – Ахмет Байтұрсынұлы.

№5 тақырып

Мір оғындай Міржақып Дулатұлы. 
№6 тақырып

 Қазақтың жалпыұлттық бағыттағы демократиялық басылымы (1917-1918 жылдар). “Сарыарқа” газеті. 

“Сарыарқа” газеті 1917 жылы маусымның 15-нен бастап 1919 жылдың аяғына дейін Семей қаласында шығып тұрған ұлттық-демократиялық бағыттағы басылым. Газеттің редакторы болып негізінен Халел Ғаббасұлы қызмет еткен, кейінгі бірсыпыра сандарына уақытша Райымжан Мәрсекұлы, бірен-саран санына Имам Әлімбекұлы қол қойып отырған. Халыққа газет-журнал, кітәп тарату мақсатын көздеп Семей облысының қазақ құрылтайында ашылған “Теңдік” серіктігі “Сарыарқаны” бастыру міндетін өз мойнына алды. Бұл серіктік “500 сом жарнамен Иемберді Әділұлы, Сатай Малдыбайұлы, 200 сом жарнамен Ж.Оразаұлы…” (“Қазақ” газеті, 1918, №264), басқа да осындай ел қамын ойлаған қолы ашық азаматтардың көптеп-көлемдеп берген көмегімен аяғын апыл-тапыл басып, іске кірісті.

Газеттің жалпақ дүниеге шығу мезгілі Ресейде басталған саяси-әлеуметтік өзгерістермен тұспа-тұс, қат-қабат келді. Қазақ зиялыларының мұрат аңсары да Ресей империясындағы мемлекеттік құрылым жүйесінің күрт ауысуын өз пайдасына шешіп, отарлық езгіден жұрдай болып таланған, әбден сирағы шығып, күйзелген ел-жұртың азаттық таңына жеткізіп, тарихи мүмкіндікті құр босқа жіберіп алмау жағына шамасы келгенше бар ықылас-пейілімен жанталасты. Әлбетте, қазақ халқының болашақ тағдыр-талайына тікелей қатысты бұл маңызды қоғамдық-саяси оқиғаларға “Сарыарқа” үнемі үн қосып отырды. Қорғансыз қазақ жұртының көрген зорлық-зомбылығы Уақытша үкіметтің құлағына кірмеді, назарына ілінбеді. Дала өлкесіне қоныс аударушы орыс келімсектері, атты казактар, қарулы әскерлердің құқайы мен қиянаты күннен-күнге үсті-үстіне өрістеп, ауадай жайылды. Уақытша үкіметтің қазақты заң жүзінде қорғап, қалыптасқан жүгенсіздіктен құтқарар қам-қарекеті байқалмады. Дәл осы аумалы-төкпелі заманда ұлт зиялылары саяси тізгінді берік қолға алып, айнала қоршаған өзге елдерге дербес құқылығын мойындатуға жол іздеп шарқ ұрды. Алайда Ресейдің мемлекет басына қарулы күшпен қанға бояп большевиктер билігін орнатты.

“…Міне, мемлекет басына баяғы құба қалмақ атыс-шабыс заманы туды; мемлекет іштен іріп-шіріп, тігісінен сөгілуге айналды, мемлекет қорғау, сүеніш біреу жоқ, үміт үзілген сияқты һәркім һәр жұрт өз басының қамын ойлап, өз күнін өзі көру жағын іздейтін көрінеді: Қапқаз, Малдауа, Литуа, Латуиа, Башқұрдстан, Қалмақ, Ноғайлар, тағы кімдер өз бетіменен өз тізгінін өзі алмақшы болып тұр. Мемлекет жұртынан елдің бәрі көше жөнелсе, біз жұртта отырып қалмақшымыз ба, жоқ, біз де бетімізді бір жаққа бұрамыз ба – мұны 5-ші декәбрде басталатын жалпы қазаққ сиезі көрсетер” (“Сарыарқа”, 1917 ж., №23), – деп Халел Ғаббасұлы үлкен ой құшағында алдын ала бал ашпай күрсінген еді. Жалғыз ол ғана емес, күллі иісі қазақтың ой-қиялын сол заматта зіл қорғасындай басқан уайым-қайғының бұлты сейіліп, екі ғасырға жуық өзгеге кіріптар болған халықтың желтоқсанның ызғырық желімен көңіліне медеу, бойына қуат берген “Алаш” автономиясы дүниеге келген еді. “Алаш” автономиясының тууын газет бетінде сүйінші сұрап, жар салған Әлімхан Ермекұлының “Жасасын, Алаш, жасасын!” деген бас мақаласы Сұлтанмахмұт Торайғырұлының “Алаш ұраны” өлеңімен басталған-ды:

“Алаш туы астында

Күн сөнгенше сөнбейміз!

Енді ешкімнің Алашты

Қорлығына бермейміз!

…Өлер жерден кеттік біз,

Бұл заманға жеттік біз!

Жасайды Алаш, өлмейміз!

Жасасын, Алаш, жасасын!

…Алты алаштың баласының басына ақ орда тігіліп, Алаш туы көтерілді. Үлкен ауылдарға қоңсы қонып, шашылып жүрген қырғыз-қазақ ұлты өз алдына ауыл болды. Отансыз жұрт отанды болды” (“Сарыарқа”, 1918 ж., №28). Абыр-сабыр үрей мен қорлықтан мезі болған елдің еркін тыныстап, арқасы кеңеюіне автономия дем берді.

“Сарыарқа” газеті халыққа саяси білім берді, елдің саяси сауат ашуына үлкен септігін тигізді. Сол кезеңнің саяси ахуалын жете ұғындыру үшін қазаққа жат саяси терминдерді, оның ұғымына сай, қарапайым сөздермен түсіндіріп отырды. “Аутономия – грек тілі, қазақшаға аударғанда өзін-өзі билеу, өз тізгіні өзінде болу деген сөз. Аутономиялы жұрт өз тізгінін өзінің қолына алып, тек шылбырының ұшын ғана кіндік хүкімет ұстамақ… Парламент деп Еуропа тілінде заң шығаратын орынды айтады, орысша государстуенная дума… Штат деп бірнеше облыстың басын қосқан ұйымдарды айтады… Конститутсия деп екі арадағы қатынас шартын бекіткен заңдарды айтады” (“Сарыарқа”, 1918, №28). Ахмет Байтұрсынұлының тілімен айтқанда бұл басылым “халыққа білім таратып, естімегенін естіртіп, білмегенін білдіріп” отырды. Газет, әсіресе мектеп, медресе ашу, оқытушыларға орын, оқушыларға мұғалім тауып беруге ниет ететінін жиі жазып жүрді. М.М. [Мұстақым Малдыбаев] деген автор: “Комитет адамдары ауыл сайын сендерге мектеп керек пе? деп қыдырып жүре алмайды. Көктен тілегеніңді Құдай жерден берген уақытта сыбағадан құр қалған жұрт малынан да, жерінен де айрылмақ” (“Сарыарқа”, 1917, №17), – деп жазды. Ол кезде қырдағы елде халық мектебі жоқ, бар болса, оның өзі дін аздырушы миссионер Ильминскийдің жолымен қазақты шоқындыру үшін ашылған мектептер еді. Күн сайын “бөлек болыс болсақ екен”, “бөлек ауылнай болсақ екен” деп келген арыз толып жатса да, “мектеп ашып беріңдер, балаларымыз оқусыз қалды” деген бір елден бір арыз, бір ауыз сөз болмауы халықтың оқу мәнін әлі де жете түсінбегендігі болатын. Сол қиыс-қыстау кезеңде жердің, діннің, малдың – бәрінің тізгіні өнер-білімде, оқу ғана бұлардың тұтастығының кепілі болатындығын М.Малдыбаев халыққа ұғындыруды өзіне мақсат етті. 

Бостандық жолындағы күрес халықты сауаттандырудан басталатыны анық. Өзге жұрттың бұғауынан құтылу, елдің азаттық алар сара жолы – тағы да ғылым-білімге келіп тіреледі. Оқылатын пәндер бағдарламаларының бір ізге түспеуі, оқу құралдары, оқулық кітаптарының тапшылығы, ғылыми терминологияның әлі де қалыптасып үлгермеуі, сол кездің оқу-ағартудағы ең келелі проблемалары болатын. Ұлттың ертеңгі болашағы жас жеткіншектерді оқыту үлкен мәселе болып саналады. Әрі халықтың заман ағымын, саяси өзгерістерді түсінуі үшін көкірек көзін, сана саңылауын ашу қажеттілігінің алғашқы сатысы тағы да елдегі сауатсыздықты жою, оқу-білімге деген құштарлығын оятуға келіп тіреледі. Бұл ретте “Сарыарқа” газетінің атқарған тарихи қызметі орасан зор.
2 МОДУЛЬ

№7 тақырып
Рухы күшті Мұстафа Шоқайұлы. 

“Бірлік туы” газеті 

№8 тақырып
 “Бірлік туы” газеті. 1.Газетті шығарушылар мен авторлар кұрамы. Онда жарияланған басты материалдар. М.Шоқайдың хаты. 2. “Ақ жол” газетінің редакторы. Ұлт саясаты мен мәдени тарихына қосқан үлесі. Ұлт білімпаздарының жаршысы.  
      №9 тақырып
  “Еркін қазақ” газеті
“Еркін қазақ” газеті 1919 жылы 26 сентябрьден бастап Ойылда шыққан, біраз саны шығып тоқтаған. Ұлтшыл-алашордашылар газеті” (Қазақ баспасөзінің тарихынан. А., 1950 ж., 25-б.). Осы екі-ақ ауыз сөзге қоса “Бұл газеттер жөнінде “Жаңа арқа” газетінің 1929 жылғы 17-санындағы “Газет-журналдарымыз” деген мақаланы қараңыз” – деген сілтеме жасайды. Батыс Қазақстандық өлкетанушы Ж.Ақбаев “Жанша” атты шағын кітәпшәсінде: “Ойылда “Жаңа қазақ” деген атақпен Алаш газеті жарық көрді, оның редакторы болып дәрігер Ахмет Мәметов жұмыс атқарды” (Жанша. Орал, 1994 ж., 121-б.), – деген мағлұмат келтіреді. Әрине, оның айтып отырғаны ел ауызынан созылып бүгінге жеткен, “Еркін қазақ” газеті болар. Бұл апталық мерзімді басылымның жарыққа шығуына мұрындық болған ұйымдастырушыларының бірі Халел Досмұхамедұлы екендігін оның өзі жазған бас мақаласындағы берген мәліметінен аңғарамыз. Газеттің алдына қойған мақсаты мен идеялық бағыты туралы ілкі санында “Бөкейлік баласы” деген бүркеншік атпен арнау өлеңі жарияланған Ахмет Мәметұлы [бұл басылымның соңында ол өзі Мамытов деп қол қойған – А.Мектеп-тегі] мен Х.Досмұхамедұлының бас мақаласынан оқып танысамыз. Апталықтың бас редакторы әрі жауапты шығарушысы міндетін Ахмет Мәметұлы атқарған. Халелдің дерегі бойынша қазақ тілінде газет шығару ісін Орал зиялы азаматтары “1918-інші жыл, 27-хұт өзгерісі болғаннан бері қарай” қолға алған. Текеден 60 мыңға алынған баспахана Жымпитыға әкелініп құрылады. Газетті енді шығармақ болған әзірде  “Текені бәлшебектер келіп алады”. Күнбатыс Алашордасы амалсыз өз мекемелерін Қызылқоға қарай көшіруге мәжбүр болады. Жазға салым әлгі баспахананы Ойылға әкеліп орнатады. Әрі-бері көшіп-қонып жүргенде қасақана баспахананың керекті бірсыпыра бөлшектері мен құрал-жабдықтары жоғалып, оны Теке, Орынбор сияқты ірі қалалардан алдыруға біраз уақытқа шейін жол ашылмай іс созылып кетеді. Көшіп-қонуға байланысты жалданып келген маман әріп терушілер де Текеге қайтып оралып, шарасыздықтан тосын іске жергілікті қазақ балаларын баулып, үйретуге тура келеді.

1919 жыл – қоғамдық-саяси өмірде аумалы-төкпелі аласапыран уақыт болғаны аян. Ресей аумағын түгел шарпыған азамат соғысының алапат өрті өршіп жанған шағытұғын. Соғыс өртінің жалынынан қазақ жері мен елін тегіс аман сақтап қалу мен отан қорғаудың қаһармандық үлгісін көрсеткен Батыс Алашордасының басшылары барынша саяси дипломатиялық әдіспен де, әскери күшпен де пәрменді әрекет етті. Осындай саяси тұрақсыздық жағдайында елдің тіл-құлағынан айырылғандай бұрынғы мемлекеттік байланыс жүйелерінің қызметі мүлдем тоқтап, сыртқы дүниеде болыпатқан ақпарат хабарларынан мақұрым қалуы, онсыз да ішкі әлемі құлазып, көңілі алаң әлеуметтің ойы мен бойын қорқыныш билеп, үрей ұялатты. Міне, осындай қалыптасқан ахуалға орай газетке Ресейде болыпатқан оқиғалардың сорабы мен бет алыс бағыттары, ел басына күн туған қысылтаяң шақта бабалар аруағына сиынып, ата даңқын жоғары көтеріп, отансүйгіштік сезімді оятуға арналған жарияланымдар, “Алашорда һәм оның бастан-аяқ тарихтары жазылып тұрмақ” болды. Елдегі орын алған төтенше жағдайға байланысты үнқағаз шағын көлеммен жарық көрген. Басылым таралымы хақында әзірге дерек бізге беймәлім. Алайда бұл жөнінде бағдарламалық мазмұндағы беташар өлең жолдарынан мерзімді баспасөздің қазақ даласына кең тарауын көздегенін, сондай-ақ, күн тәртібіндегі басты нысанасының бір парасы – алашты ағарту мәселесі екендігін баян еткен. ұлыт баспасөзі тарихындағы және бір елеулі ерекшелігі – газеттің өмір шындығын күмілжімей, астарламай, қаз-қалпында боямасыз сабақтауы мен ой-пікірін бүгежектемей жұптауының мәні орасан зор. Бұл азаттық аңсаған Тәуелсіз Алашорда автономиясының шынайы тілі болғандығының нақты куәсі.
      №10 тақырып 
Халқының рухани жаны мен тән саулығының шипагерi. Халел Досмұхамедұлы. 

       №11 тақырып

Қазақ инженері – Мұхамеджан Тынышбайұлы.

       №12 тақырып
“Ақ жол” газеті.        
№13 тақырып

“Сана” журналы.

“Сана” – 1923 жылы Ташкент қаласында шығып тұрған журнал. Басылымның бар болғаны үш-ақ ғана саны жарық көрді. Редакторы – Халел Досмұхамедұлы. 

Халел Досмұхамедұлы ғылыми-көпшілік әдеби альманах шығаруды 1922 жылы-ақ Казақ-қырғыз Білім Комиссиясының жоспарына енгізді. Ол бұл мерзімді басылымды ауыл мектептеріндегі мұғалімдер мен шәкірттерге, өнер-білімге талпынған жалпы оқырман қауымға ғылыми бағдар-бағыт беретін педагогикалық құралға айналдыруды көздеді. Мемлекеттік Ғылыми Кеңес Халел Досмұхамедұлының дәлелді ұсыныстары мен тілек-хаттарына ден қойып, қаражат бөлуге уәде берді. Төрағаның оқу-ағарту саласында арнайы баспасөзге деген сұраныстың маңыздылығын дүркін-дүркін талап етуінің нәтижесінде ақыры жоғарыда айтылған “Сана” журналының жарық көруінің сәті туды. Мемлекеттік Ғылыми Кеңестің Түркістан Республикасы Халық Ағарту Комиссариатының алқасына жазған дәйектемесінде ол журналдың күллі шығынына жұмсалатын ақшалай қаржының есеп-қисап мөлшерін көрсетеді: 


“Қазақ тіліндегі “Сана” журналы. Таралымы – 2000 дана. Көлемі – 8 баспа табақ. Жылына төрт рет шығады. 


1. Редакциялануына, басылуы мен қаламақысына кететін шығын:  

 1 баспа табағына
       8 баспа т.-на         32 баспа т.-на 

құны алтын ақшамен  құны алтын ақшамен құны алтын ақшамен 

 1. Қаламақы 50.96            407.68    
             1630.72 

 2.Редакциялануына 14.09       112.72
                 450.88 

 3. Шығарылуына 2.42           19.36
                  76.44 

    Жалпы есебі 67.47
       539.76                 2158.04 


Ескерту: Редакциялануға, басылуы мен қаламақыға кететін шығын есебін Журналистер Бюросы Секциясының (19/V–23 ж.) тарифына сәйкес орташа баға мөлшеріне сүйендік.  


…Қажетті жалпы есебі: 


жылына – 8316.84 алтын ақшамен 


айына – 693.07 алтын ақшамен 


Егер типографиялық шығынның және басқа да себептердің нәтижесінде бағаның құбылуын ескеріп, дөңгелектесек:


“Сана” журналына жылына 8500 алтын ақша жұмсалады”  (Өзбекстан Республикасының Орталық мемлекеттік мұрағаты, 34 қор, 1 тізбе, 1593 іс, 13 парақ.). 


Осыдан соң халық Ағарту Комиссариаты өлкеде қалыптасқан экономикалық қиындыққа қарамастан аталған басылымға тиісті мөлшерде қаржылай демеу жасайды. “Сананың” жекелеген санының сауда орындарында сатылу бағасы шамамен 50 тиыннан айналды. Қалың көпшілік қауымға арналған журнал үшін бұл ең жоғары баға еді. Сондықтан Халел Досмұхамедұлы Мемлекеттік Ғылыми Кеңестен осы мәселеге көңіл бөліп, мерзімді баспасөздің ілкі сандарын жартылай арзандатуға ықпал етуін өтінді. Шалғай орналасқан аймақтардағы оқырмандардың қолына тегіс жетуін ойлаған редактор каникулға шыққан қазақ педагогикалық институты студенттері арқылы “Сананы” жер-жерге таратып та отырды. 


Халық Ағарту Комиссариаты Мемлекеттік Ғылыми Кеңестің тілі “Сана” журналына міндетті түрде жазушы тілшілердің қатарында мыналар бар: И.Арабайұлы, С.Асфандиярұлы, М.Әуезов, Ә.Байғурин, М.Тынышбайұлы, О.Жандосұлы, К.Жәленұлы, М.Жұмабайұлы, профессор Александр Шмит, С.Қожанұлы, Ж.Досмұхамедұлы, А.Досжанова, Ә.Диваев, Т.Рысқұлұлы, Б.Сүлейұлы, Ф.Ғалымжанов, И.Қашқымбайұлы, Ф.Оликов, М.Есболұлы, тағы басқалар. Журналдың мақсатын оның беташар санында: “Заманымыз мәдениет заманы, мәдениетке білім жеткізеді. Білім оңайлықпен қолға түспейді. Білім алуға көп еңбек, аса сабыр керек... “Сананы” шығарғандағы мақсатымыз аз да болса... кемшіліктерді жойып, аңсаған елге, алақтаған мұғалімдерге, жас өспірім шәкірттерге түсінікті сөз беру. Бұл өте ауыр жұмыс, дегенмен де кіріспеске амал жоқ” (“Сана”, 1923 ж., №1, 3-б.), – деп түйіндейді. 


Журнал бетінде ғылымның түрлі саласынан танымдық хабарлар, шет елдердің мәдениеті мен өнері, үлгілі істері жөнінде қызықты деректер басылып тұрды. Негізінен журналдың ұстанған бағыты қазақ халқының өткен тарихи-мәдени ескерткіштері, әдет-ғұрпы, салт-санасы, киген киімі, тұтынған бұйымдары мен заттары, дүниенің жаралу, даму заңдылықтары, демографиялық санақ, жан-жануарлар әлемі, көне әдеби жәдігер, ойын-сауық тамашалары, өткен дәуірдегі ірі тарихи тұлғалардың ғұмыр жолдары, қалдырған ғибратты сөздері жайында толық мағлұмат беруді мақсат етті. 


Жоғарыдағы мақалада Х.Досмұхамедұлы: “Сана” шындығында журнал емес, бөлек басылып шықпайтын уақ білім сөздерінің жиынтығы. Оқу кітәбін жазу қиын жұмыс, ұзаққа созылатын, жиі шығарып тұру қолымыздан келмегендіктен, білім беретін уақ сөздерді жиып, жорнал ретінде шығарып тұруға ойладық”, – дейді. Қазақ-қырғыз Білім Комиссиясының ұжымы төрағаның ұйымдастыруымен жорналды өндіріске дайындауға жұмыла атсалысты. “Сананың” тұңғыш санында М.Тынышбайұлының “Түрік-монғол тарихы”, К.Жәленұлының “Химия өзгерістері”, Ә.Диваевтың “Бұрынғы заманнан қалған заттарды қалай һәм қайдан іздеуге”, М.Әуезовтің “Қазақстан, Түркістанның жерінің, халқының саны”, К.Құлназарұлының “Қымбат намаз”, М.Жұмабайұлының “Ақан сері”, “Сәрсембайдың жыры”, “Жұлдызды – жүзік, айды – алқа ғып берейін”, Х.Досмұхамедұлының “Қазақ-қырғыз Білім Комиссиясынан”, “Ұйқы деген немене?”, “Машинаның күші”,  “Жұлдыздарды күндіз көруге бола ма?”, “Миллион деген немене?”, “Шәкірттер саулығын сақтау”, тағысын тағы тарихи-этнографиялық, ғылыми танымдық, әдеби-мәдени өмірдегі жаңалықтарға байланысты әр түрлі жанрдағы көсемсөз мақалалар мен зерттеу еңбектер, өлең-жырлар жарық көрді. 


“Сана” журналының көркемдік сапасы, ғылыми тереңдігі, материалдарының алуан тақырыпты қамтуы, әдеби тартымдылығы, полиграфиялық мүмкіндіктің сол дәуірдегі қарабайырлығына қарамастан, ұлттық бояу-нышандары, емлелік бірізділігі, сауаттылығы жағынан Халел Досмұхамедұлының біліктілігі мен эстетикалық талғам деңгейінің биіктігін және бір қырынан айғақтары хақ.

5.ТӘЖІРИБЕЛІК САБАҚТЫҢ ТАПСЫРМАЛАРЫ

1. Алаш арыстарының бүркеншік есім қолдануындағы сыр.
2. Кеңес одағындағы цензуралық бақылаудың саясаты.

3. Цензураның қазақ баспасөзіне тигізген ықпалы.

4. “Фикир” газетінің қазақ, татар халықтары үшін тарихи маңызы.

5. “Серке” газетінің ұлттық баспасөз тарихындағы алатын орны мен рөлі.

6.  “Қазақстан” газетіндегі ұлттық жаңашылдық үдеріс.

7. “Айқап” журналы ұлт зиялыларын айналасына топтастыру арқылы қоғамдық ой-пікірді қалыптастыру әрекеті .

8. “Қазақ” газеті ұлт мүддесі тұрғысынан мемлекеттік тізгінді қолға алуға күллі алаштың саяси белсенділігін оятып, санасын тәрбиелеп, сол жолда аянбай күресті.

9. “Айқап” журналы мен “Қазақ” газеті арасындағы пікірталастың тағылымдық мән-маңызы.

10. А.Байтұрсынұлы, М.Дулатұлы, Ә.Бөкейхан көсемсөздерінің ерекшелігі мен шығармашылық шеберлік қырлары.

11. “Бірлік туы” газетінің идеялық бағыт-бағдары. 

12. “Еркін қазақ” газетінің ақпараттық қауіпсіздік пен ұлттық тұтастықты сақтаудағы ерен еңбегі. 

13. “Сарыарқа” газетінің ұлттық баспасөзді дамытудағы атқарған қызметі. 

14. Мұстафа Шоқайұлының саяси публицистиканы дамытуға тигізген ықпалы мен шеберлік мектебі.

15. Міржақып Дулатұлының әдеби бүркеншік аттары.

16. “Абай” қоғамдық-саяси және әдеби журналының тарихи маңызы.
17. “Сана” журналының қазақтың ғылым-біліміне қосқан үлесі мен танымдық-тағылымдық үлгі-өнегелік тәжірибесі.
18. Халел Досмұхамедұлының салалық журналистиканы дамытудағы орны мен рөлі.
19. Мұхамеджан Тынышбайұлының журналистік шеберлігі.
20. “Алаш” газетінің идеялық ұстанымы. 

6.ҰСЫНЫЛАТЫН ӘДЕБИЕТТЕР ТІЗІМІ

НЕГІЗГІ ӘДЕБИЕТТЕР:
1. Ахмет   Байтүрсынов.   Ақ   жол.   өлеңдер   мен   тәржімелер,   публицистикалық мақалалар және әдеби зерттеу. – Алматы: Жалын, 1991;
2. “Айқап”. Құрастырушылар: Ү.Сұбханбердина, С.Дәуітов. – Алматы, 1995;
3. Әлихан   Бөкейхан.   Таңдамалы. – Алматы:   “Қазақ   энциклопедиясы”   Бас редакциясы, 1995;

4. Қ.Аллаберген, Ж.Нұсқабайұлы, Ф.Оразай. Қазақ журналистикасының тарихы. –      А., 1996;
5. Қ.Бекхожин. Қазақ баспасөзі тарихының очерктері. – А.. 1981;
6. М.Дулатов. Шығармалары. – А.. 1991 жыл;
7. Б.Кенжебаев, Т.Қожакеев. Қазақ баспасөзінің тарихынан. – А., 1962:
8. “Қазақ”    газеті.    Құрастырушылар:    Ү.Сұбханбердина,    С.Дәуітов,    Қ.Сақов. – Алматы. 1998;
9. Т.Қожакеев. Жыл құстары. – А., 1981;
10. Т.Қожакеев. Көксеңгірлер. – А., 1992;
11. Ү.Сұбханбердина. “Дала уәлаятының газеті” – А., 1988, 1991, 1993, 1994,1996 жыл;
12. Шәкәрім Құдайбердіұлы. “Түрік, қырғыз, қазақ һәм хандар шежіресі”. Алматы, 1993;
13. Нұрпейісов К., Құлкенов М., Хабижанов Б., Мектепов А. Халел
Досмұхамедұлы және оның өмірі мен шығармашылығы. – Алматы: Санат,1996. – - 176 бет;
14. Досмұхамедұлы X. Таңдамалы (Избранное). – Алматы: Ана тілі, 1998. – 384 бет;
15. Шоқай М. Таңдамалы. – Алматы: Қайнар. – Т. 1.  – 1998. – 512 бет; –  Т.2. 1999. – 520 бет;
16. Тынышбаев М. Таңдамалы.  – Алматы: Арыс, 2001.  – 332 бет;
17. Төгісов К. Шығармалар жинағы. – Алматы: Алаш, 2003. – 256 бет + 8 бет суретті жапсырма.
ҚОСЫМША:
1. Амирханов Р.У. Татарская демократическая печать (1905–1907 гг.). – М.: Наука, 1988;
2. Рамиев И. Вакытлы татар матбугаты: Альбом (1905–1925). – Казан: Гажур, 1926;
3. Каримуллин А.Г. Татарская книга начала XX века. – Казань: Таткнигоиздат, 1974;
4. Мектеп-тегі А. Түркі нәсілі бірлігінің туын көтерген Ысмағұлбек Ғәспрәлі. Жас Алаш. 2001. №144.- 1 желтоқсан;
5. Мектеп-тегі А. Исмаил Гаспринский. Түркі жүртының ұлы түлғасы. Түркістан, 2002. – №14(404).  – 4 көкек;
7.Емтихан сұрақтары:

1. ХХ ғасырдың 20-30 жылдары кеңес одағына қараған төрүк тілдес республикаларда саяси науқанға айналған латын алфавитіне көшу идеясын Қазақстанда қолдап, баспасөз бетінде қоғамдық пікір туғызып, ұйытқы болған зиялылар өкілдері.

2. “Қазақтың өкпесі” деп аталатын көсемсөздің көтерген мәселесі.

3. Мағжан Жұмабайұлының Жоғары көркем әдебиет институтына жолдама ретінде “Ол біздің болашақ Пушкиніміз” деп мінездеме әрі батасын берген алаш ардақтысы. 

4. “Публицистика” терминінің қазақша баламасын “көсемсөз” деп түпнұсқадағы мағынасының нәзік қырларын одан әрі кең аша түскен “ана тілін түрлеген” сөз зергері.

5. “Кеңестер билеген Түркістан” деп күллі әлемге қызыл коммунистердің жүргізіп отырған отарлау саясатын әшкерелеген тарихи ірі тұлға.

6. “Біздің заманымыз – өткен заманның баласы, келер заманның атасы” деген ұлағатты пікірдің авторы.

7. Жүсіпбек Аймауытұлының публицистикалық шығармалары жиі жарық көрген мерзімді баспасөз.

8. Данышпан Абайға “Қазақтың бас ақыны” деп баға берген ағартушы-қайраткер.

9. Смахан Бөкейханның бүркеншік аты.

10. Аңызға айналған Ахансері туралы тұңғыш ғылыми-танымдық көсемсөз мақаланың авторы.

11. Зерттеушілердің есебі бойынша Әлихан Бөкейханның қаламынан туған 250-ден астам көсемсөз мақалалары мен эпистолярлық шығармалары, аудармалары мен сыни еңбектері жарияланған мерзімді баспасөз.

12. Қазақ өмірі мен тұрмысы туралы көркем кескіндемесін Ахмет Байтұрсынұлы сынаған орыстың белгілі қылқалам шебері.

13. “Баспасөзіміз не күйде” деп саяси-идеологиялық маңызды мәселені жан-жақты талдап көрсеткен Міржақып Дулатұлының Мадияр бүркеншік атымен қол қойған   жарияланымы жарық көрген басылым.

14. Найманский деген әдеби бүркеншік атпен жазған қаламгер-көсемсөзші.

15. Төреқұлұлы сыншылдығына тән шектен тыс міншілдігінің шығармашылық ортада зияндылығын ескертіп: “Нәзірде де сәуріктің мінезі бар. Біреуді тістемей, шаншымай, найзаламай сөз жазбайды… Білім сөзінде мұндай мінез бізге ерсі көрінеді” деп оның кемшілігін бетіне басқан алаштың азаматы.

16. “Ілияс Қабылұлының ел ішінде жүріп жатқан ұлттық күресті біздің атымызбен – “Шоқай фашистерімен” – байланыстырғаны, бәрінен бұрын біздің атамекендегі бауырларымыздан айрылып қалмағанымызды, олармен ішкі байланысымыздың күшті екенін тағы бір дәлелдейді” деп 1937 жылдың қуғын-сүргін зұлматы қазақтың жақсы мен жайсаңын қалдырмай жалмап тұрған шақта ел ішінен жау іздеген опасыз, сатқындар пікіріне қайтарған уәжін Мұстафа Шоқайұлы шет елде шығатын қай басылымда жариялады.

17. Ілияс Жансүгірұлының корректор болған газеті.

18. Қазақ зиялыларының арасында кім Жүсіпбек Аймауытұлы шығармашылығына әділ сын айтып, “Ол Еуропалық жазушыларды еркін әрі жатық аударды” деп лайықты бағасын берді.

19. Түркістан автономиялық республикасында саяси-экономикалық дағдарыстың салдарынан ақшаның айтса сенгісіз құнсызданғаны сондай, миллионның күнбе-күн қадірі кетіп, сан өлшемінің сапалық мәнін әлеуметтің есіне салуға, “Миллион деген немене?” деп жазуға мәжбүр болған арыс.

20. “Мәдениет бәйгесінде алда келе жатқан жұрттың қатесі кейінгіге сабақ. Алдыңғы келе жатқан жұрттың жығылған жары, сүрінген томары кейінгінің бетін еріксіз бұрғызады. Өзге жолдағы істерінің оң, терісін қойып, осы тіл жолындағы орыс пен жапондардың істеген қаталары бізге айқын үлгі боларлық” деп жазған сөз зергері және  мақаласы.

21. Сәкен Сейфоллаұлы туралы алғаш рет Мәскеуден орыс тіліндегі “ЖЗЛ” (“Жақсы адамдар өмірінен”) атты сериямен жарық көрген кітаптың авторы.

22. Міржақып Дулатұлының әдеби бүркеншік аттары.

23. “Түркістандағы ұлттық идеяларға өздерінің большевиктік идеяларын қарсы қойғанымен, одан ештеңе шығара алмаған қызыл отаршылдар, соңғы кездері “қара күшке” басып “ұрда-жық”, “атып-асу”, “қамауға алу”, “қуғын-сүргінге ұшыратулармен” айналысып жатқандарынан дерек беретін материалдар “Түркіменстан”, “Йеңи Ферғана”, “Шарих ақиқаты”, “Еңбекші қазақ”, “Правда Востока”, “Советская степь” беттерінде көз сүрінеді” деп 1930 жылдардағы  қызыл қырғынның шындығын айна-қатесіз жазып, кеңестік отаршылдық саясатты әшкерелеген көсем тұлға.

24. Смахан Бөкейхан мақалаларын жиі жариялап тұрған мерзімді баспасөз.

25. Абай Құнанбайұлын алғаш баспа жүзінде күллі Ресей империясына танытқан публицист.

26. Әлихан Бөкейхан қатысқан Щербинаның қазақ жерін зерттеу экспедициясы қай жылдарды қамтиды?
27. “Бұрынғы әділ билердің қолында билік қазақтың неше түрлі дертін жазатұғын жақсы дәрі еді, бұл күнгі арам билердің қолында дәрі болмақ түгіл, у болып жұғып тұр” деген тұжырым кімдікі? Көсемсөздің аты?
28. “Бірлік туы” газетінің 1918 жылғы 29 қаңтардағы санында “Өткен жылғы нойәбір басынан бері қарай Түркістан аймағының билігін бөлшеуиктер партиясы зорлықпен қолдарына алып, өз үкімін жүргізіп, өз айтқанын қылдырып тұр… “Тоқпағы мықты болса, киіз қазық жерге енеді” деген осы-дағы” деп сол дәуірде шындықты өткір білдірген мемлекет қайраткері, көсемсөз шебері.

29. “Қазақ” газетінде ұлтымыздың демографиялық өсіп-өнуіне ғылыми тұрғыда сипаттама беріп, цифр көрсеткішін сөйлету арқылы елдің саяси сауатын ашуды көздеген “Қазақ” атты мақаланың авторы.

30. “Айқап” журналының 1912 жылғы №4‒5 санында жарияланған А.Байтұрсынұлының “Жазу тәртібі” мақаласының қазақ мәдениетіндегі тарихи мәні.
31. Х.Досмұхамедұлының кітаптану саласындағы еңбегі.
32. “Қазақ” газетінің ұлттық дүниетанымды тәрбиелеудегі маңызы.
33. ХХ ғасырдың басындағы қазақ баспасөзінің ағартушылық қызметі.
34. “Сарыарқа” газетінің шығармашылық күші.
35. “Қазақ” газетінің ұлттық дүниетанымды тәрбиелеудегі маңызы. 
36. “Бірлік туы” газетінің идеологиялық пәрмені.
37. Әлихан Бөкейхан алаш баспасөзінің дем берушісі. 
38. “Ақжол” газетінің идеологиялық ұстанымы.
39. Ахмет Байтұрсынұлы – көсемсөз шебері. 
40. Саяси “Алаш” ұлттық партиясын құрудағы баспасөздің рөлі.
41. Міржақып Дулатұлының алаш баспасөзін дамытуға қосқан үлесі.. 
42. “Сана” журналының ұлттық-ағартушылық тағылымы.
43. Мұстафа Шоқайұлы – баспасөзді ұлт-азаттық күрестің пәрменді құралына айналдырды. 
44. “Азамат” серіктігінің құрылу мақсаты мен міндеттері.
45. Халел Досмұхамедұлы – қазақ қоғамының саяси-әлеуметтік салауаттылығының шипагері. 
46. “Қазақ” газетінің 1916 жылғы ұлт-азаттық көтерілісіне қатысты ұстанымы.
47. Әлихан Бөкейханның “Башқұрт жері” мақаласына эпиграф ретінде қазақтың қандай мәтелін қолданды және оның мәні. 
48. М.Шоқайұлының шетелге эмиграцияға кетуінің тарихи маңызы
49. “Ақ жол” газетінің 1920-1924 жылдардағы “аштық саясатына” қатысты ұстанымы. 
50. “Сарыарқа” газетін бастырушы серіктік және оның мақсаты.
51. Патшалық цензура қазақ баспасөзіне кедергі бола алды ма? 
52. Алашорданың күнбатыс қанатының ресми органы.
53. “Қазақ” газетінің фирмасы, яки логотипін бейнелейтін киіз үйдің есігін күзетуші. 
54. “Еркін қазақ” газетінің тарихи маңызы.
55. А. Байтұрсынұлының бүркеншік есімі. 
56. М.Тынышбайұлы – көсемсөз шебері.
57. “Жас азамат” газетінің бағыт-бағдары. 
58. “Қазақ” газетінің әкімшілік айып төлеуіне, редакторының абақтыға жабылуына не себеп болды.
59. Кеңестік дәуірдегі 1920-30 жылдардағы репрессияның көздеген мақсаты. 
60.  Е.Омарұлы – көсемсөз шебері.
61. Қазақ өмірі мен тұрмысы туралы көркем кескіндемесін Ахмет Байтұрсынұлы сынаған орыстың белгілі қылқалам шебері. 
8.СОӨЖ түрлері және тапсыру мерзімі:

Жазба жұмысы, реферат, БАҚ және қазақ баспасөзі туралы интернет материалдарын сараптау,  фотосуреттер және аудио-видеожазбалардың, мұрағаттың  көшірмелері түрінде әр аптаның жұма күндері тапсырылады.

9.Аралық бақылау және емтихан түрлері: 

Ауызша және жазбаша, жазбаша-тест түрінде.

     10.Бағалау саясаты: 


      Бағалау шкаласы

	Әріп жүйесі бойынша баға
	Балдары
	Дәстүрлі жүйе бойынша баға

	1
	2
	3

	А+

                    А

А-
	100-95

94-85

84-80
	үздік

	В+

                    В

В-
	79-75

74-70

69-65
	жақсы

	С+

                    С

С-
	60-55

54-50

49-45
	қанағаттанарлық

	Д+

                    Д

Д-
	44-40

39-35

34-30
	қанағаттанарлықсыз


       І АБ (ағымдағы бақылауды қосқанда) – 30% - 7 апта

       5% - 1 апта.

ІІ АБ (ағымдағы бақылауды қосқанда) – 30%   15 -апта.

                                                       Емтихан – 40% 

11.Курс саясаты: Бақылау түрінің құрылымы: семинар сабақтарында жауап беру,  пәннің тақырыбына байланысты реферат жазу; жоғарыда берілген сұрақтар бойынша ғылыми-зерттеу жұмыстарын жүргізу; емтиханмен қорытындылау. 

 БАҒА ҚОЮ МҮМКІНДІКТЕРІ: Курстың жалпы бағалау мүмкіндігі студенттің білімін бақылаудың келесі құрылымдық түрлері арқылы жүзеге асырылады: жоғарыда көрсетілген формалардың іске асырылуы және оған студенттің қатысуы; аудиториялық сабақтарға студенттің қатысуы.

 Жалпы курсты жүргізу және студенттің пәнге қатысу тәртібін жақсарту үшін мынандай талаптар орындалуы тиіс:

1. Сабақтың өткізілу пішіндеріне студенттің толығымен қатысуы;

2. Зерттеу жүргізілген мәселелерді шығармашылық тұрғыда қарастыру;

3. Аналитикалық-сараптамалық талдау, журналистік зерттеу жүргізу, жақсы жазу үшін жақсы ойлай білу және қоғамдық-саяси идеялар ұсыну әдістерінің дамуы;

4.Қазіргі методикалық ғылыми-зерттеу әдіс-тәсілдерді пайдалана білу;

5.Сабаққа қатысу тәртібін қатаң қадағалау үрдісін енгізу және ғылыми жұмыстар жасау үшін жинақтылыққа тәрбиелеу;

  Рұқсат етілмейді:
- сабақтан кешігуге не кетіп қалуға;

- ұялы телефондарды сабақ уақытында пайдалануға;

- өтірік айтуға, көшіруге;

- тапсырманы өз уақытында өткізбеуге.









� Бұл да сонда, 42-43-беттер.





